Imuniteti dhe Pacenueshmeria si fa/ez‘aré'
tregues té nje pushteti grygesor te pavarur

Irena Lavdari, Doktorante
Un1versiTETI EUROPIAN 1 TIRANES
FAKULTETI JURIDIK

Valentina Memini, Doktorante
UNIVERSITETI EUROPIAN 1 TIRANES
FAKULTETI JURIDIK

Abstrakt

Legjislacioni shqiptar ka gené vazhdimisht objekt ndryshimesh dhe pérmirésimesh
né pérpjekje pér kuptimin dhe zbatimin e drejté té tij. INé njé véshtrim té
pérgjithshém evidentohet se, krahas legjislacionit né térési, éshté miratuar njé
kuadeér ligjor krejt i ri né lidhje me drejtésiné, dhe sidomos pér organizimin dhe
Sfunksionimin e sistemit Gjygésor né vecanti. Eshté ¢ padiskutueshme qé e drejta,
né njé shtet demokratik, dubet té pérmbushé nevojén pér drejtési e siguri. Né kete
kuptim pavarésia e gjyqtaréve éshté njé kusht i detyrueshém per shtetin e sé drejtés
dhe garancia themelore pér njé proces té rregullt ligior me té drejta té barabarta.
Padyshim gé patundshmeria e gjyqtaréve né detyré éshté njé vecori e réndésishme
e pushtetit gjygésor, né raport me pushtetet e tjera, e cila bén akoma mé evidente
Jo vetém nevojén pér pavarési té tyre né dhénien e drejtésise, por edhe paanésiné e
tyre jashté ¢do ndikimi dhe tundimi. Késhtu né procesin e vendimmarrjes, gjyqtaret
dubet té jené té pavarur dhe té jené né gjendje té veprojné pa kufizim, ndikim
té papeérshtatshém, nxitje, presion, kércénim ose nderhyrje, direkt ose jo, nga ¢do
organ pér ¢farédo arsye. Gjyqtarét dubet té kené liri té pakufizuar pér té vendosur
né ményré té paanshme per céshtje, né perputhje me ndérgjegjen dhe interpretimin
qgé i béjné ata fakteve, dhe né pérputhje me rregullat mbizotéruese. Né lidhje me
keto problematika plekset imuniteti si njé faktor i domosdoshém pér percaktimin e
pavaresisé sé gjyqgesorit né pérgjithési dhe Gjykateés sé Larté né vecanti.

Padyshim gé niveli i garancive gé do té siguronte kété pavarési mund té variojé né bazé
1€ nivelit té demokracisé sé ¢do shteti ku, sa mé i ulét té konsiderohet niveli i demokracisé
s€ mjé shteti, aq mé té larta dubet té jené garancité per pavarésiné e gjyqtaréve. INé keté
kuptim lind nevoja per té gjetur njé ekuiliber té dubur ndermjet nevojes per mbrojtje té
pavarésisé sé aktoréve kushtetues dhe nevojes per kontroll ligjor té té gjitha pushteteve té
ushtruara brenda shtetit.

Fjalé Kyce: Gjykaté e Larté, Imunitet, Drejtési, Kufizim, Pacenueshméri, Pavarési.

1. Véshtrim historik né lidhje me rregullimin i imunitetit
té gjyqtaréve né ligjin shqiptar

Pér heré té paré koncepti i imunitetit u parashikua nga “Ligji kushtetues Nr.
7561 daté 29.04.1992 “Pér disa ndryshime e plotésime né ligjin Nr. 7491 daté
29.04.1991 “Pér dispozitat kryesore kushtetuese”. Neni 10 i kétij ligji thoté qé:
“Gjyqtarét e shkallés sé paré dhe té apelit kané imunitet dhe nuk mund té lévizen nga
detyra gjaté ushtrimit té funksioneve té tyre. Heqja e imunitetit si dbe lévizja e tyre
mund té behet vetém nga organi kompetent, né rastet dhe sipas procedurés sé caktuar me
ligy. Asnjé ligj nuk mund té kufizojé garancité e gjyqtaréve té parashikuara nga ky ligji
kushtetues dhe nga rregullat ndérkombétare.”

Koncepti i imunitetit u shtjellua mé shumé né ligjin Nr. 7574 daté 24.06.1992
“Pér organizimin e drejtésisé dhe disa ndryshime né Kodet Procedurale Penale dhe
Civile”. Neni 21 i kétij ligji pércakton qé: “Gjygtarét, ndibmés gjyqtarét, prokurorét
dhe hetuesit gézojné imunitet. Ata nuk mund té kontrollohen, té ndaloben, té arrestohen
ose té ndigen penalisht pa pélgimin e organit qé i ka zgjedhur ose eméruar. Ata mund
té ndaloben pa kété pélgim vetém né rastet kur kryejné njé krim té dukshém e té rénde”.
Ligji kushtetues i sipérpérmendur gjithashtu krijoi pér heré té€ paré njé organ qé
do té realizonte garanci kushtetuese pér shtetin e sé drejtés dhe parimin e ndarjes
s€ pushteteve. Neni 15 parashikoi krijimin e Késhillit té Larté t€ Drejtésisé€, si njé
organ g€ do té ofronte garanci pér pavarésiné e sistemit t€ drejtésis€. Parlamenti
shqiptar né vitin 1997 miratoi njé ligj té ri pér sistemin e drejtésisé, ligjin Nr. 8265
daté 18.12.1997 “Pér organizimin e drejtésisé né Republikén e Shqipérisé”. Ky
ligj parashikon njé rregullore t€ re pér imunitetin e gjyqtaréve dhe prokuroréve,
duke specifikuar ¢faré do t€ pérbénte krim, kryerja e t€ cilit do té ¢onte né
arrestim, ndalim dhe ndjekje penale té njé gjyqtari pa miratimin e Késhillit té
Larté té Drejtésisé!. Kushtetuta e re e miratuar me ligjin Nr. 8417, daté 21.10.1998

! Neni 26 i ligjit nr8265 daté 18.12.1997 “Pér organizimin e drejtésisé né Republikén e Shqipéris¢”
sanksionon “Gjyqtarét dhe prokurorét gézojné imunitet. Ata nuk mund té kontrollohen, t€ ndalohen,
té arrestohen ose té ndiqen penalisht pa pélqimin e organit q€ i ka zgjedhur ose eméruar, me pérjashtim
té rasteve kur kryejné njé krim t€ dukshém (flagrant) pér t€ cilin parashikohet njé dénim, jo mé pak se
5 vjet burg”.

parashikoi né ményré specifike imunitetin e gjyqtaréve. Neni 137, pikat 3 dhe 4
t€ Kushtetutés pércaktojné: “Gjygrarét e tjeré mund té ndigen penalisht vetém me
miratim té Keshillit té Larté té Drejtésisé. Gjyqtari mund té ndalobet ose té arrestobet
vetém né qofté se kapet né kryerje e sipér té njé krimi ose menjéheré pas kryerjes sé tij.
Organi kompetent njofton menjéheré Keshillin e Larté té Drejtésisé. INé qofté se Keshilli i
Larté i Drejtésisé nuk jep pélgimin brenda 24 oréve per dérgimin né giykaté té gyyqtarit
té arrestuar, organi kompetent éshté i detyruar ta lirojé até.

Viti 1998 do té shénonte gjithashtu miratimin e njé ligji t€ ri pér sistemin
gjyqésor, ligji Nr. 8436 daté 28.12.1998 “Pér organizimin e pushtetit gjyqésor
né Republikén e Shqipérisé”, i cili né€ nenin 26 pérfshin dispozitén kushtetuese
pér imunitetin e gjyqtaréve. Q& nga ligjet e para kushtetuese, deri né 2001,
kur u miratua ligji “Pér organizimin dhe funksionimin e Késhillit té Larté
té Drejtésis€”, ky i fundit nuk ka vepruar bazuar né njé ligj organik té vetin.
Késhilli i Larté i Drejtésisé u pérmend dhe iu dha kompetenca pér té eméruar,
transferuar, pushuar gjyqtarét dhe pér té€ hequr imunitetin né ligjin Nr. 7561
daté 29.04.1992 (neni 15) si dhe njé séré ligjesh té tjera té€ miratuar né vitet
né vazhdim?. Parlamenti shqiptar, né vitin 2001, miratoi ligjin Nr. 8811 daté
17.5.2001 “Pér organizimin dhe funksionimin e Késhillit té€ Larté té Drejtésisé”,
i cili nuk shprehej specifikisht pér ¢éshtjen e imunitetit, por parashikonte takime
t€ jashtézakonshme té Késhillit té Larté t€ Drejtésisé’. Nisma pér té reformuar
Késhillin e Larté té€ Drejtésisé, u ndérmor né vitin 2005, népérmjet ndryshimeve
té ligjit Nr. 8811 daté 17.05.2001. Por ky ndryshim u gjet antikushtetues nga
gjykata pasi “imuniteti éshté institut qé buron nga Kushtetuta si ligji bazé dhe
dispozita ligjore qé pércakton imunitetin i cili nuk jepet nga Kushtetuta, konsiderohet
antikushtetuese. T¢ gjithé anétarét e Késhillit té Larté gezojné imunitet pér shkak
té funksionit qé pé'rfagé'sojné' né Késhill (Presidenti i Republikés, Kryetari, Ministri
i Drejtésisé, gjyqtarét)””. Ligji i ri dhe ekzistues Nr. 9877 daté 18.2.2008 “Pér
organizimin e pushtetit gjyqésor né Shqipéri”, pércakton procedura mé té
detajuara né rast té€ heqjes sé imunitetit té njé gjyqtari’.

Késhilli i Larté i Drejtésisé u pérmend dhe iu dha kompetenca pér t€ eméruar, transferuar, pushuar
gjyqtarét dhe pér t€ hequr imunitetin né ligjin nr. 7561 daté 29.04.1992 (neni 15), né ligjin nr. 7574 daté
24.06.1992 (neni 21), néligjin nr 8265 daté 18.12.1997 (neni 26), né ligjin nr 8436 daté 28.12.1998

(neni 26). Dy ligje té tjera qé parashikonin pér Késhillin e Larté t€ Drejtésisé, por dispozitat e tyre

fokusohen vetém né pérbérjen e Késhillit. Kéto ligje jané ligji nr. 8234 daté 27.8.1997 “Pér njé ndryshim

né ligjin nr 7561 daté 29.04.1992 “Pér disa shtesa dhe ndryshime né ligjin nr 7491 daté 29.04.1991

“Pér dispozitat kryesore kushtetuese”. Ligji i dyt€ ishte ligji nr 8235daté 28.8.1997 “Pér procedurén e

zgjedhjes sé anétaréve té Késhillit t€ Larté té€ Drejtésisé”.

* Neni 21 i ligjit nr 8811 daté 17.5.2001“Pér organizimin dhe funksionimin e Késhillit t¢ Larté t&
Drejtésisé, sanksion se: “N€ ato raste kur njé gjyqtar ndalohet ose arrestohet né kryerje e sipér té njé
krimi ose menjéheré pas kryerjes sé tij, Késhilli i Larté i Drejtésisé mblidhet brenda 24 oréve pér té
vendosur pér lejimin ose jo té procedimit t€ métejshém penal ndaj gjyqtarit.

* Vendim i Gjykatés Kushtetuese nr. 14, daté 22.05.2006.

5 Neni 29 i ligjit nr. 9877 daté 18.2.2008 “Pér Organizimin e Pushtetit Gjyqésor né Shqipéri

2. Réndésia qé ka Pavarésia e Pushtetit Gjyqésor
né njé Shtet té sé Drejtés

Pavarésia e pushtetit gjyqésor pérbén njé nga kushtet bazé pér ekzistencén e shtetit
t€ s€ drejtés, si dhe éshté mjeti i vetém qé garanton mbrojtjen e t€ drejtave dhe lirive
themelore té njeriut dhe zhvillimin e personalitetit t€ ploté té tij. Pér kété arsye,
pavarésia e gjyqésorit, nuk duhet shikuar si njé privilegj apo si njé e drejté g€ u jepet
gjyqtaréve gjaté ushtrimit té funksioneve té tyre, por duhet shikuar si njé detyrim
kushtetues dhe si njé e drejté qé kané qytetarét pérballé shtetit. Ekzistencén e njé
gjyqésori t€ pavarur, si njé e drejté e qytetaréve dhe jo si njé privilegj té gjyqtaréve,
e koncepton edhe Kushtetuta e Republikés sé Shqipérisé, né té cilén pércaktohet e
drejta e ¢do personi pér mbrojtjen interesave té ligjishme t€ tij, si dhe pér akuzat penale
g€ mund t€ ngrihen ndaj tij, t€ gjykohet nga njé gjykaté e pavarur dhe e paanshme dhe
né pérputhje me rregullat e pércaktuara né ligj. Réndésia qé ka pavarésia e pushtetit
gjyqésor né njé shtet té sé drejtés, rezulton jo vetém nga funksioni g€ realizon ai, por,
edhe nga fakti se té gjitha parimet e tjera jané t€ lidhura né ményré té pazgjidhshme
me zbatimin efektiv t€ kétij parimi. Késhtu duke filluar g€ nga parimi i ligjshméris€,
qé pérbén themelin e njé shteti té s€ drejtés, ky parim nuk mund t€ zbatohet dhe
té keté vleré konkrete, né qofté se nuk ekziston njé pushtet gjyqésor i pavarur,
sepse éshté pikérisht pushteti gjyqésor, ai organ qé do té zgjidhé konfliktet dhe
mosmarréveshjet né lidhje me zbatimin e kétij parimi. Té njéjtén gjé mund t€ themi
edhe pér parimin e garantimit té t€ drejtave dhe lirive themelore té njeriut, si dhe
pér shumicén e parimeve qé géndrojné né themel té shtetit té sé drejtés, té cilat nuk
do t€ kishin asnjé vleré praktike, sepse dihet qé i vetmi vend ku qytetarét realizojné
mbrojtjen e té drejtave té tyre, €shté pushteti gjyqésor®. Sipas nenit 7 t€ Kushtetutés,
sistemi 1 qeverisjes bazohet né ndarjen dhe balancimin ndérmjet pushteteve. Ky
parim do té thoté qé ligjvénési, ekzekutivi dhe gjyqésori jané té ndaré, efektivisht té
pavarur dhe duhet té keté njé balancé midis tyre. Cdo institucion i njé pushteti gézon
kompetencén sipas kétij qéllimi. Pérmbajtja konkrete e késaj kompetence varet nga
takti se cilit pushtet i pérket ky institucion, nga vendi i tij midis institucioneve té
tjera, nga raportet e fuqgive t€ tij me ato t€ institucioneve t€ pushtetit shtetéror’. Né
pérputhje me detyrat qé u ka ngarkuar Kushtetuta, secili prej tyre éshté i pajisur
me pushtet t€ mjaftueshém, gjé qé i jep mundésiné t€ marré vendime né ményré té
liré e t&€ pavarur. Asnjé organ apo institucion tjetér, né pérbérje ose jo té njé prej tri
pushteteve, nuk mund t€ ndérhyjé né trajtimin dhe zgjidhjen e ¢éshtjeve, gé sipas
rastit, do t€ pérbénin objektin gendror té veprimtarisé s€ organeve apo institucioneve

¢ Ibi, S “Pushteti Gjyqésor né Kushtetutén e Republikés sé Shqipérisé: Arritjet dhe perspektiva”,
Konferencé Shkencore, Korgé, 2009, www.soros.al/Referatet.doc.
7 Omari, L “Ndarja e pushteteve dhe pavarésia e institucioneve kushtetuese”, Tirané 2011

t€ tjera kushtetuese®. Pushteti gjyqésor, sipas nenit 135 té Kushtetutés, ushtrohet nga
Gjykata e Larté, si dhe nga gjykatat e apelit dhe gjykatat e rrethit. Gjykatat kané té
drejtén ekskluzive pér funksionin e dhénies sé drejtésisé. Ky funksion i gjykatave
pércakton vendin e gjyqésorit né sistemin e institucioneve t€ pushtetit shtetéror dhe
statusin e gjyqtaréve. Né nenin 145/1 parashikohet se: “Gjygtarét jané té pavarur dhe
u nénshtroben vetém Kushtetutés dhe ligieve”. Pavarésia e gjyqtaréve dhe gjykatave éshté
njé nga parimet themelore t€ shtetit demokratik. Roli i gjyqtarit dhe gjykatave né njé
shtet té tillé éshté, g€ ndérsa ushtrojné funksionin e drejtésisé, ata duhet t€ sigurojné
zbatimin e normave té shprehura né Kushtetuté, té ligjeve dhe t€ akteve té tjera
ligjore, té€ garantojné shtetin e sé drejtés dhe t€ mbrojné té drejtat dhe lirité e njeriut.
Pavarésia e gjyqtaréve dhe gjykatave nuk éshté njé géllim né vetvete. Respektimi
i kétij parimi éshté njé kusht i nevojshém pér mbrojtjen e té drejtave dhe lirive
themelore t€ njeriut. Né paragrafin e dyté t€ nenit 42 t€ Kushtetutés parashikohet se:
“Kushdo, pér mbrajtjen e té drejtave, té lirive dhe té interesave té tij kushtetuese dhe ligjore,
ose né rastin e akuzave té ngritura kundér tij, ka té drejtén e njé gjykimi té drejté dhe publik
brenda njé afati té arsyeshém nga njé gjykateé e pavarur dhe e paanshme e caktuar me ligy”.
NEé kété kuptim, kjo pavarési nuk éshté njé privilegj, por njé nga detyrat themelore
té gjyqtaréve dhe té gjykatés, qé rrjedh nga té drejtat e njeriut pér t€ pasur njé arbitér
té€ paanshém né njé konflikt, t€ garantuar nga Kushtetuta. Garantimi i njé standardi
t€ tillé pérbén dhe kriterin orientues pér té vlerésuar pavarésiné e gjyqtaréve dhe té
gjykatave. Parimi i pavarésisé, i deklaruar né disa dispozita t€ Kushtetutés kérkon, né
radhé té€ paré, qé gjyqtarét dhe gjykatat, ndérsa japin drejtési, t'u nénshtrohen vetém
Kushtetutés dhe ligjeve. Ata duhet té jené t€ paanshém dhe objektivé né gjykimin e
¢éshtjeve’. Pavarésia e gjyqésorit ka dy komponenté realé t€ saj g€ jané: paanshméria
dhe pavarésia e gjyqtarit dhe e gjykatés. Paanshméria i referohet njé qéndrimi
subjektiv té gjyqtarit né lidhje me ¢éshtjen dhe me palét pjesémarrése né té, ndérsa
pavarésia, e cila duhet t€ bazohet né ekzistencén e disa kushteve dhe té garancive
objektive nénkupton jo vetém njé géndrim té caktuar ndaj ushtrimit té funksionit
gjyqésor, por dhe njé pozité ose marrédhénie né raport me té tjerét, veganérisht me
pushtetin ekzekutiv'®.

3. Koncepti i imunitetit té gjyqtaréve né Shqipéri

Ideja themelore e ¢do shteti qé bazohet né shtetin e sé drejtés éshté barazia
pérpara ligjit. Kjo barazi, né radhé té paré do té thoté, pérgjegjshméria e té gjitha
pushteteve ndaj ligjit. Né kété kuptim edhe pse imuniteti éshté pércaktuar si
privilegji i autoriteteve té larta pér t€ mos dhéné llogari sipas ligjit pérbén njé

8 Shih vendimin e Gjykatés Kushtetuese nr.19, daté 03.05.2007
? Shih vendimin e Gjykatés Kushtetuese nr.19, daté 03.05.2007
10 Shih vendimin e Gjykatés Kushtetuese nr.14, daté 22.05.2006

pérjashtim ndaj parimit t€ barazisé pérpara ligjit né njé shtet kushtetues dhe
pérligjet vetém pér té€ garantuar pavarésin€ e kétyre autoriteteve, si garanci e veté
demokracisé. Né kété ményré, imuniteti nevojitet si garanci kundér keqpérdorimit
té pushtetit t€ pavarur té gjyqésorit qé€ synon reduktimin e lirisé kushtetuese té
institucioneve té tjera shtetérore ose t€ njé gjyqtari. Dukshém, nevoja pér kéto
garanci €shté né lidhje té drejtpérdrejté me nivelin e pavarésisé dhe asnjanésisé
té pushtetit gjyqésor né ¢do shtet. Sa mé i larté té jeté profesionalizmi, aq mé
e vogél éshté shtrirja e nevojés pér imunitet nga autoritetet e pavarura''. Por
nga njéra ané imuniteti i gjyqtaréve shihet si njé lloj pérjashtimi nga ndéshkimi
dhe nga ana tjetér mund té béhet mburojé pér t€ mbrojtur praktika korruptive.
Né¢ lidhje me imunitetin raportet e ndryshme ndérkombétare, né shumé vende,
shprehen se zyrtaré té larté shtetéroré mbrohen nga imuniteti aq shumé sa shpesh
ky imunitet, kérkohet prej tyre thjesht pér té shmangur ndjekjen ligjore'. Né
kété kuptim lind nevoja pér t€ gjetur njé ekuilibér té€ duhur ndérmjet nevojés pér
mbrojtje t€ pavarésisé sé¢ aktoréve kushtetues dhe nevojés pér kontroll ligjor té té
gjitha pushteteve t€ ushtruara né ményré té padiskutueshme brenda shtetit>. Né
kuadér té angazhimeve té€ saja né arenén ndérkombétaré Shqipéria ka nénshkruar
dhe ratifikuar disa dokumente ndérkombétare qé i dedikohen luftés kundér
korrupsionit. Njé dokument i kétij lloji i réndésishém éshté Konventa e Kombeve
té Bashkuara kundér Korrupsionit'. Konventa i kérkon direkt shteteve anétare té
marrin masa né lidhje me gjygésorin dhe prokuroring. Né nene té tjera t€ késaj
Konvente, Shteteve Anétare u kérkohet té gjejné njé ekuilibér ndérmjet imunitetit
dhe mundésisé pér hetim dhe ndjekje té efektshme. Imuniteti i gjyqtaréve éshté
njé ¢éshtje shumé e réndésishme, por shumé delikate gjithashtu. Né lidhje me
té¢ Gjykata e Larté pércakton se “imuniteti nuk éshté njé garanci personale, por njé
mjet kushtetues pér té siguruar funksionimin normal té institucioneve Kushtetuese”.
Po késhtu gjyqtarét duhet té gézojné imunitetin e tyre jo si mburojé personale
ndaj korrupsionit, por si mbrojtje institucionale e pavarésisé sé tyre. Kjo mbrojtje
duhet té interpretohet si njé garanci g€ jep shteti i sé drejtés, jo pér gjyqtarin, por
pér ruajtjen e bazave té shtetit té sé drejtés, pavarésisé sé drejtésisé dhe ndarjes sé
kompetencave'®. Pér veté besimin qé subjekti apo shoqéria u jep gjyqtaréve, ata nuk

1 Sadushi S, “Réndésia qé paraqget procesi i pérzgjedhjes sé gjyqtaréve té Gjykatés sé Larté dhe asaj
Kushtetuese, si busull orientuese pér praktikén gjyqésore dhe drejtésiné kushtetuese. A paraqitet i
ploté kuadri ligjor né kété drejtim? Sfida dhe realitete”, Kumtesa dhe Konkluzione té Konferencés
Shkencore, “Reforma Gjygésore si njé ndér 12 Prioritetet e sfidés sé Integrimit t€ Shqipérisé né BE”,
Tirané, Korrik 2012, Fq 91

12 Consolidation of the Justice system in Albania, Euralius, 2011

3 Po aty.

" Ligj nr. 9492, daté 13.3.2006, “Pér ratifikimin e Konventés s¢ Kombeve t€ Bashkuara Kundér
Korrupsionit”

15 Shih, Vendimin e Gjykatés sé¢ Larté nr 6 té datés 14.9.2009

16 Zaganjori; Xh, Anastasi; A, Cani; E, “Shteti i sé drejtés né Kushtetutén e Republikés sé Shqipérisé”,
Tirané 2011

duhet t€ abuzojné me pushtetin qé u éshté dhéné, pra duhet t€ jené personalisht
pérgjegjés pér veprimet e tyre. Megjithaté veté ligji pér gjyqésorin bén njé ndarje
té pérgjegjésive penale, civile apo disiplinore.

3.1. Imuniteti i Gjyqtareve té Gjykatés Larté

Kuadri ligjor dhe kushtetues pér ¢éshtjen e imunitetit té gjyqtaréve ka pérjetuar
shumén ndryshime. Gjaté viteve 90, imuniteti ka pasur njé rregullim tjetér ligjor
dhe kushtetues, t€ ndryshém nga ai ekzistuesi. Kushtetuta e vitit 1998, né krahasim
me ligjet e méparshme kushtetuese, éshté me konkrete dhe fokusohet né ményré
mé té drejtpérdrejté tek imuniteti. Dispozitat kushtetuese dhe ligjet organike té
nxjerra n€ bazé dhe né funksion té saj parashikojné se: “Gjygtari i Gjykatés sé Larté
mund té ndiget penalisht vetém me miratimin e kuvendit, kurse gjygtarét e tjeré mund
té ndigen penalisht vetém me miratim té Késhillit té Larté té Drejtésisé”. Sipas kétyre
parashikimeve arrestimi apo kontrolli i gjyqtaréve mund té béhet vetém kur jané
kushtet e flagrancés, si né€ kryerje e sipér té krimit, menjéheré pas kryerjes, ose kur
éshté kapur me sende e prova q€ derivojné nga vepra penale. N€ té gjitha rastet e
tjera ndjekja penale e gjyqtaréve kérkon domosdoshmérisht autorizim Késhilli i
Larté i Drejtésisé. Q¢llimi i ligjvénésit né dhénien e késaj garancie gjyqtaréve nuk
ka gené thjesht dhe vetém dhénia e njé “privilegji”, por ka gené shumé mé i gjeré
se kaq e pikérisht krijimi i njé lloj mbrojtjeje pér shkak té véshtirésisé té detyrés qé
ushtrojné kéta zyrtar€ ose i njé lloj pavarésie né ushtrimin qgetésisht té€ detyrés sé
tyre’’. Neni 137, pikat 3 dhe 4 t€ Kushtetutés japin njé koncept me té drejtpérdre;jté
té imunitetit. Ato parashikojné procedurén qé duhet ndjekur né rastin e hegjes sé
imunitetit. Ato parashikojné gjithashtu subjektet qé jané pérfshiré né procedura
ose raste té€ heqjes sé imunitetit. Né pérfundim, ato parashikojné procedura né
raste t€ flagrancés. N€ té njéjtén kohé, praktika né Shqipéri tregon qé zakonisht
imuniteti procedural paragitet si pamundési e prokurorit ose oficerit t€ policisé
gjyqésore pér té€ kryer veprime t€ cilat edhe pse t€ pérkohshme, mund té prekin
lirin€ ose privatésiné né€ fazén e hetimit paraprak. Kushtetuta nuk ka parashikuar
rastet e shkarkimit dhe as rastet e mbarimit para kohe té mandatit. Ajo éshté
mjaftuar duke u shprehur vetém pér imunitetin e tyre nga ndjekja penale, pa
véné kritere t€ posagme pér sa i pérket palévizshmeérisé né detyré. Megjithaté,
Kushtetuta, u ka krijuar kétyre organeve mundésité e ushtrimit té funksioneve té
tyre. Mbrojtjen e pavarésisé né kryerjen e detyrave pér disa organe kushtetuese,
Kushtetuta e shikon tek nénshtrimi vetém ndaj saj e ligjeve, ndérsa garancité pér
palévizshmériné né detyré si element t€ pavarésisé, Kushtetuta i sheh jo vetém tek
pércaktimi i rasteve pér shkarkim dhe rasteve pér mbarimin para kohe té mandatit,
por edhe tek mjetet e tjera juridike e kushtetuese si¢ jané: miratimi i ligjeve pér

17 Belishta, A,”Roli dhe Réndésia e Pushtetit Gjyqgésor paré né Kéndvéshtrimin e Kushtetutés Shqiptare”,
Sistemi Kushtetues dhe sfidat e tij, Konferencé Shkencore, Korgé, 2009, www. soros.al/Referatet.doc.

organizimin e funksionimin e institucioneve me njé shumicé t€ cilésuar prej 3/5 té
deputetéve, pércaktimi i kuorumit té€ nevojshém pér nismén pér shkarkim si dhe
kuorumit té€ nevojshém pér miratimin e shkarkimit té tyre'®.

4. Standardet Kushtetuese pér Pavarésiné
dhe Pérgjegjésiné e Gjyqtaréve dhe té Gjykatave

Pérgjegjésia dhe té llogaridhénia e gjyqtaréve jané parime té sanksionuara né
nenet 7, 42/2 dhe 145/1/3 t€ Kushtetutés. Gjykata kushtetuese né vendimin Nr.
11, daté 02.04.2008, shprehet se pavarésia dhe paanésia e gjyqtarit nuk ruhen
duke eliminuar sistemin e kontrollit, por duke forcuar mekanizmat garantues té
ngarkuar t€ japin vlerésim objektiv. Né vendimin e saj ajo shprehet né lidhje me
pérgjegjésiné penale se gjyqtarét nuk jané kategori g€ nuk mund té merren né
pérgjegjési penale pér veprime qé kryhen gjaté ushtrimit t€ detyrés. Mundésia e
ndjekjes penale t€ gjyqtarit parashikohet nga neni 137 i Kushtetutés pér anétarét
e Gjykatés sé Larté, gjykatave té apelit dhe gjykatave t€ rrethit, ndérsa procedura
e ndjekjes penale t€ gjyqtarit Kushtetues parashikohet nga neni 126 i Kushtetutés.
Né lidhje me imunitetin ndaj pérgjegjésisé penale té gjyqtaréve t€ zakonshém
ata nuk kan€ imunitet pér sa i pérket akteve t€ dhéna né ushtrim t€ detyrés sé
tyre. Kushtetuta nuk e parashikon kété dhe éshté legjislacioni dhe zgjedhja e
legjislatorit qé pércakton se cila do té jeté pérmasa e késaj pérgjegjésie’. Sipas
nenit 42/2 e kushtetutés gjyqtarit i krijohet mundésia té gjykohet sipas té gjitha
garancive kushtetuese dhe procedurale. Megjithaté ndjekja penale ndaj njé gjyqtari
nuk mund té fillojé pa miratimin e Késhillit t€ Larté té Drejtésisé apo Gjykatés
Kushtetuese, sipas rastit®. Kéto organe kané pavarési té mjaftueshme pér té
vlerésuar paraprakisht faktet, provat ose té dhénat mbi besueshmeériné e tyre.
Kushtetuta e ndalon ndérhyrjen né veprimtariné e gjykatave dhe gjyqtaréve.
NEé paragrafin e treté t€ nenit 145 té saj parashikohet: “Ndérhyrja né veprimtariné
e giykatave ose té giyqtaréve pas-siell pérgjegjési sipas ligjit”. Pavarésia procedurale e
gjyqtarit éshté njé kusht i nevojshém pér njé shqyrtim t€ pavarur dhe t€ paanshém
té ¢éshtjes. Kjo normé e Kushtetutés ngarkon institucionet dhe pushtetet e tjera
me detyrén kushtetuese qé té respektojné pavarésiné e gjykatave. Eshté pér tu
theksuar, se pavarésia e gjyqtaréve dhe e gjykatave né dhénien e drejtésisé, e
garantuar nga Kushtetuta, duhet t€ mbrohet dhe té mos cenohet nga ligjet dhe
aktet e tjera ligjore. Pér rregullimin e marrédhénieve té lidhura me pérgjegjésiné
penale, ligjvénési gézon njé diskrecion té gjeré. Sidoqofté, ky diskrecion i ligjvénésit
éshté i kufizuar nga parimet dhe normat e Kushtetutés. Gjykata éshté shprehur se

8 Vendim i Gjykatés Kushtetuese, nr, 212, daté 29.10.2002.
¥ Vendimi i Gjykatés Kushtetuese nr. 11, daté 02.04.2008
% Neni 137 i Kushtetutés sé Republikés sé Shqipérisé

Késhilli i Larté i Drejtésisé ka detyrén pér t€ “qeverisur” gjyqésorin dhe, sipas nenit
147 té Kushtetutés, éshté organi kushtetues i pozicionuar né majén e piramidés
organizative t€ pushtetit gjyqésor. Pér té realizuar vetéqeverisjen e gjyqésorit,
Késhilli i Larté i Drejtésisé pérbéhet né shumicén e tij nga gjyqtaré, té cilét, duke
ushtruar funksionet e tyre si t€ tillé, realizojné€ lidhjen me korpusin gjyqésor.
Frymén e vetéqeverisjes né Késhillin e Larté té Drejtésisé, kushtetutébérési e ka
pérfshiré me qéllimin pér ta béré gjykatén té pavarur nga ndérhyrjet e ¢do pushteti
tjetér?'. Statusi ligjor i gjyqtaréve dhe i gjykatave duhet gjithashtu t’i shérbejé
garancis€ sé pavarésisé s€ tyre. Vlerésimi i sistemit té€ garancive dhe pavarésia e
gjyqtaréve dhe gjykatave jané ngushtésisht t€ ndérlidhura ndérmjet tyre. Garancité
kushtetuese pér statusin e gjyqtarit lidhen me emérimin, paprekshmériné dhe
palévizshmériné e tyre nga detyra pa shkaqge t€ pérligjura, me mos ndjekjen e
tyre penalisht dhe disiplinarisht pa vendim t€ motivuar té€ Késhillit té Larté té
Drejtésisé, si dhe me garancité financiare??. Gjykata ¢mon, se sistemi i garancive té
pavarésisé s€ gjyqtaréve dhe té gjykatave nuk krijon ndonjé parakusht mbi bazén
e té cilit gjyqtari mund t’i shmanget pérmbushjes sé detyrave té tij né ményré té
ploté, t€ shqyrtojé ¢éshtjet né njé ményré té€ papérshtatshme, t€ veprojé né ményré
jo etike me personat q€ marrin pjesé né ¢éshtje, t€ shkelé té drejtat e njeriut dhe
dinjitetin, etj.. Gjyqtarét duhet t&€ mbrojné nderin dhe prestigjin e detyrés sé€ tyre.
Pér rrjedhojé, sistemi i vetéqeverisjes s€ gjyqésorit duhet t€ sigurojé qé€ gjyqtarét t’i
kryejné detyrat e tyre né ményré korrekte, me qéllim qé ¢do veprim joligjor ose
jo etik té vlerésohet né ményré té pérshtatshme?. Rrjedhoja mé e réndésishme e
parimit t€ pavarésis€ sé gjyqtaréve éshté mos pérgjegjésia pér vendimet qé japin
sipas bindjes s€ tyre, mbéshtetur né Kushtetuté dhe né ligje. Megjithaté, pasoja
e pushtetit dhe besimi qé shoqéria i jep gjyqtaréve éshté e tillé qé duhet té keté
disa ményra pér t'i mbajtur gjyqtarét pérgjegjés, pérfshi edhe largimin nga detyra,
né rast t€ shkeljeve qé justifikojné kété veprim. Pér shkelje té funksioneve té tyre
gjyqtarét mund té€ mbajné pérgjegjési disiplinore dhe penale. Bazuar né nenin 147
té Kushtetutés, gjyqtarét shkarkohen nga detyra nga Késhilli i Larté i Drejtésisé pér
kryerjen e njé krimi, pér paaftési mendore a fizike, pér akte e sjellje g€ diskreditojné
réndé pozitén dhe figurén e gjyqtarit ose pér pamjaftueshméri profesionale. Sjellja
e njé gjyqtari lidhur me veprimtariné e tij, pér detyrat e tij funksionale, si dhe
pér veprimtaring e tij jashté detyrés, nuk duhet té krijojé dyshime pér pavarésiné
dhe paanshmériné e tij. Gjykata ¢mon se né vendimmarrje, gjyqtarét duhet té
jené t€ pavarur dhe té afté t€ veprojné pa ndikim té papérshtatshém, presione,
kércénime ose ndérhyrje, té drejtpérdrejta ose jo, nga kushdo dhe pér ¢farédo arsye.
Gjykata éshté shprehur, se pushteti gjyqésor ushtrohet i shkallézuar sipas parimit
té kontrollit t€ vendimeve gjyqésore té gjykatave mé té uléta, nga gjykatat mé té

21 Shih vendimin e Gjykatés Kushtetuese nr.14, daté 22.05.2006
22 Shih vendimin e Gjykatés Kushtetuese nr.11, daté 27.05.2004
% Vendimi i Gjykatés Kushtetuese nr. 11, daté 02.04.2008

larta. Vendimet gjyqésore kontrollohen vetém nga gjykata mé e larté dhe asnjé
organ tjetér nuk mund té€ vlerésojé ligishmériné dhe besueshmériné e vendimeve
gjyqésore, pér sa kohé ato nuk jané ndryshuar ose prishur nga njé gjykaté mé e
larté*. Gjykata ¢mon, se mundésia e fillimit té€ ndjekjes penale ndaj njé gjyqtari pér
dhénien e njé vendimi pérfundimtar, ndérkohé qé vendimi mund t€ shqyrtohet
nga njé gjykaté mé e larté, krijon njé presion t€ papérshtatshém mbi kété té fundit,
¢ka mund té cenojé dhénien e drejtésisé.

Né lidhje me imunitetin standardet kushtetuese té pavarésis€ s€ gjyqésorit
pércaktojné disa elementé té genésishém ndér té cilét, pavarésia funksionale e
organeve dhe institucioneve kushtetuese lidhet ngushtésisht me pérmbajtjen
e veprimtaris€ qé kéta realizojné. Duhet ritheksuar, se parimi i prezumimit té
paanshméris€ s€ gjyqtarit pasqyron njé element té€ réndésishém té shtetit té sé
drejtés, g€ do té thoté, se vendimet e gjykatave duhet té jené pérfundimtare dhe té
detyrueshme me pérjashtim kur shfugizohen nga njé gjykaté mé e larté né bazé
té parregullsisé ose té genurit t€ padrejta. Nése njé vendim éshté objektivisht i
pabazuar né ligj dhe fakte, ai mund té rishikohet nga njé gjykaté mé e larté ose
gjyqtari mund t€ mbajé pérgjegjési disiplinore sipas procedurave pérkatése. Gjyqtari
g€ jep njé vendim gjyqgésor pér interes ose pér shkaqge té€ dobéta, nuk shmanget nga
pérgjegjésia penale. Né kété rast, Kodi Penal parashikon vepra té tjera penale t&
cilat mund t€ kryhen nga njé gjyqtar, si p.sh. “Shpérdorimi i detyrés” i parashikuar
né nenin 248, dhe “Korrupsioni”i cili parashikohet né nenin 319/a.

5. Kuadri Ligjor pas miratimit té projektligjit “Pér disa shtesa dhe
ndryshime né ligjin Nr. 8588, daté 15.03.2000 “Pér organizimin dhe
funksionimin e Gjykatés sé Larté té Republikés sé Shqipérisé

Projektligji i miratuar, synon s€ pari, plotésimin e kuadrit ligjor pér krijimin e
Kolegjit Administrativ prané Gjykatés sé Larté, rritjen e numrit t€ anétaréve
té Gjykatés sé Larté dhe pércaktimin e kushteve dhe kritereve pér zgjedhjen e
gjyqtaréve®. Projektligji i miratuar synon gjithashtu , pércaktimin e procedurave
té qarta pér pérzgjedhjen e anétaréve té Gjykatés sé Larté, me géllim rritjen e
transparencés né emérimin e gjyqtaréve té€ Gjykatés sé Larté si dhe pércaktimin
e kompetencave té Kolegjeve té Gjykatés sé¢ Larté. Ndryshimet e sjella plotésojné
kérkesat pér t€ pasur edhe né shkall€ té tret€ njé trupé gjyqésore té specializuar
né gjykimin e mosmarréveshjeve administrative, ¢ do té ndikojé drejtpérdrejt né
rritjen e cilésisé dhe né ekonomizimin e kohés né gjykim nga njéra ané, dhe né
unifikimin e praktikés gjyqésore nga ana tjetér. Ndryshimet e fundit né ligjin “Pér

2+ Shih vendimin e Gjykatés Kushtetuese, nr.11, daté 27.05.2004
% Republika e Shqipérisé, Komisioni pér Céshtjet Ligjore, Administratén Publike dhe té Drejtat e
Njeriut, dokument parlamentar, procesverbal i datés 17.07.2012, ora 09:10

organizimin dhe funksionimin e Gjykatés sé¢ Larté té¢ Republikés s¢ Shqipérisé*
parashikojné njé rritje numrit t€ gjyqtaréve té Gjykatés sé Larté, nga 17 q€ ka
aktualisht, né 19 anétaré®. Kjo gjé do té mundésojé organizimin e Gjykatés né
tri kolegje”. Né nenin 2 té projektligjit té miratuar parashikohen kushtet dhe
kriteret pér zgjedhjen e gjyqtaréve. Lidhur me pércaktimin e procedurave pér
pérzgjedhjen e anétaréve té Gjykatés sé Larté, neni 3 parashikon procedurat e
emérimit t€ gjyqtarit t€ Gjykatés sé Larté. Q¢llimi i kétij ndryshimi éshté qé té
garantohet transparenca né ¢do hallké t€ procesit té€ pérzgjedhjes sé gjyqtaréve té
Gijykatés sé Larté. Né té njéjtén kohé ky nen parashikon edhe ményrén e vénies né
tunksion t€ mekanizmit t€ pérzgjedhjes para pérfundimit t€ mandatit té gjyqtarit,
me qé€llim plotésimin né kohé t€ vendit vakant t€ krijuar. N€ lidhje me imunitetin e
gjyqtaréve t€ Gjykatés sé Larté, neni 137 i Kushtetutés mundéson g€ ata t€ ndigen
vetém me miratimin e parlamentit. Arsyeja e késaj lidhjeje me parlamentin éshté
sistemi shqiptar i emérimeve. N€é nenin 4 parashikohet procesi i bashképunimit
té Presidentit dhe Kuvendit, me qéllim pércaktimin e kritereve specifike pér
pérzgjedhjen e anétaréve té Gjykatés sé Larté, qé té sigurohet njé pérbérje sa mé
cilésore né kété gjykaté. Kjo dispozité e shtuar né ligjin “Pér organizimin dhe
funksionimin e Gjykatés sé¢ Larté” pasqyron detyrimin kushtetues qé buron nga
vendimi Nr. 24, daté 09.06.2011 i Gjykatés Kushtetuese i cili siguron njé dialog
luajal mes dy organeve té ngarkuara nga Kushtetuta pér emérimin e gjyqtaréve té
Gijykatés sé Larté, me qéllim pércaktimin e kritereve specifike qé¢ duhet té keté
anétari 1 Gjykatés s€ Larté®.

Pérfundime

Pér heré té paré koncepti i imunitetit u parashikua nga “Ligji kushtetues Nr. 7561
daté 29.04.1992 “Pér disa ndryshime e plotésime né ligjin Nr. 7491 daté29.04.1991
“Pér dispozitat kryesore kushtetuese”. Kushtetuta e re e miratuar me ligjin
Nr.8417, daté 21.10.1998 parashikoi né ményré specifike imunitetin e gjyqtaréve.
Neni 137, pikat 3 dhe 4 té Kushtetutés pércaktojné se: “Gjygtarét e tjeré mund té
ndigen penalisht vetém me miratim té Késhillit té Larté té Drejtésise. Gjygtari mund
té ndalobet ose té arrestobet, vetém né qofté se, kapet né kryerje e siper té njé krimi ose
menjéheré pas kryerjes sé tij. Organi kompetent njofton menjéheré Keshillin e Larté té
Drejtésise. Né qofté se Késhilli i Larté i Drejtésisé nuk jep pélgimin brenda 24 oréve per
dergimin né gjykateé té gjyqtarit té arrestuar, organi kompetent éshté i detyruar ta lirojé
até”. Pavarésia e pushtetit gjyqésor pérbén njé nga kushtet bazé pér ekzistencén e

% Neni 1. i Ligjit nr.8588, daté 15.3.2000, “Pér organizimin dhe funksionimin e Gjykatés sé¢ Larté t&
Republikés sé¢ Shqipérisé” ( i ndryshuar)

7 Po aty neni 10

8 Republika e Shqipéris€, Komisioni pér Céshtjet Ligjore, Administratén Publike dhe té Drejtat e
Njeriut, dokument parlamentar, procesverbal i datés 17.07.2012, ora 09:10

24 JUS & JUSTICIA / NR.9 / VJESHTE 2014

Imuniteti dhe Pacenueshméria si faktoré tregues té njé pushteti gjyqésor té pavarur

shtetit t€ sé drejtés, si dhe éshté mjeti i vetém qé garanton mbrojtjen e té drejtave
dhe lirive themelore té njeriut dhe zhvillimin e personalitetit té ploté té tij. Pér kété
arsye, pavarésia e gjyqésorit, nuk duhet shikuar si njé privilegj apo si njé e drejté qé
u jepet gjyqtaréve gjaté ushtrimit té€ funksioneve té tyre, por duhet shikuar si njé
detyrim kushtetues dhe si njé e drejté qé€ kané qytetarét pérballé shtetit.

Neé kété kuptim Pavarésia e gjyqtaréve dhe gjykatave nuk éshté njé qéllim né
vetvete. Pavarésia e gjyqésorit ka dy komponenté realé té saj q€ jané: paanshméria
dhe pavarésia e gjyqtarit dhe e gjykatés

Pavarésisht se imuniteti éshté pércaktuar si privilegji i autoriteteve té larta
pér té mos dhéné llogari sipas ligjit, kjo padyshim qé pérbén njé pérjashtim ndaj
parimit t€ barazisé pérpara ligjit né njé shtet kushtetues dhe pérligjet vetém pér té
garantuar pavarésin€ e kétyre autoriteteve, si garanci e veté demokracis€. Né kété
ményré, imuniteti nevojitet si garanci kundér keqpérdorimit t€ pushtetit té pavarur
té gjyqésorit qé synon reduktimin e lirisé kushtetuese té institucioneve té tjera
shtetérore ose té njé gjyqtari. Dukshém, nevoja pér kéto garanci €shté né lidhje
té drejtpérdrejté me nivelin e pavarésisé dhe asnjanésisé t€ pushtetit gjyqésor né
¢do shtet. Né kété kuptim sa mé i larté t€ jeté profesionalizmi, aq mé e vogél éshté
shtrirja e nevojés pér imunitet nga autoritetet e pavarura. Por nga njéra ané,imuniteti
i gjyqtaréve shihet si njé lloj pérjashtimi nga ndéshkimi dhe nga ana tjetér mund
té béhet mburojé pér té mbrojtur praktika korruptive. Né lidhje me imunitetin
raportet e ndryshme ndérkombétare, né shumé vende, shprehen se zyrtaré té larté
shtetéroré mbrohen nga imuniteti aq shumé sa shpesh, ky imunitet kérkohet pre;
tyre thjesht pér té€ shmangur ndjekjen ligjore. Paré nga ky kéndvéshtrim né ményré
té padiskutueshme lind nevoja pér t€ gjetur njé ekuilibér té€ duhur ndérmjet nevojés
pér mbrojtje t€ pavarésisé s€ aktoréve kushtetues dhe nevojés pér kontroll ligjor té
té gjitha pushteteve t€ ushtruara brenda shtetit.

Pér sa i pérket imunitetit t€ gjyqtaréve ajo pérbén njé ¢éshtje shumé té
réndésishme, por edhe shumé delikate gjithashtu. Né lidhje me té Gjykata e Larté
pércakton se “Imuniteti nuk éshté njé garanci personale, por njé mjet kushtetues pér
té siguruar funksionimin normal té institucioneve Kushtetuese ”. Po késhtu gjyqtarét
duhet t€ gézojn€ imunitetin e tyre jo si mburojé personale ndaj korrupsionit, por
si mbrojtje institucionale e pavarésisé sé tyre. Kjo mbrojtje duhet té interpretohet
si njé garanci g€ jep shteti i s€ drejtés, jo pér gjyqtarin, por pér ruajtjen e bazave té
shtetit t€ sé drejtés, pavarésisé sé drejtésisé dhe ndarjes s€ kompetencave. Pér veté
besimin g€ subjekti apo shoqéria u jep gjyqtaréve, ata nuk duhet t€ abuzojne me
pushtetin qé u éshté dhéné, pra duhet té jené personalisht pérgjegjés pér veprimet
e tyre. Megjithaté veté ligji pér gjyqésorin bén njé ndarje té pérgjegjésive penale,
civile apo disiplinore. Megjithaté Kushtetuta e vitit 1998, né krahasim me ligjet
e méparshme kushtetuese, éshté me konkrete dhe fokusohet né ményré mé té
drejtpérdrejté tek imuniteti. Dispozitat kushtetuese dhe ligjet organike té nxjerra
né bazé dhe né funksion t€ saj parashikojné se: “Gjyqtari i Gjykatés sé¢ Larté mund

t€ ndiget penalisht vetém me miratimin e kuvendit, kurse gjyqtarét e tjeré mund
té ndigen penalisht vetém me miratim té Késhillit té Larté té€ Drejtésis€”. Sipas
kétyre parashikimeve arrestimi apo kontrolli i gjyqtaréve mund té béhet vetém kur
jané kushtet e flagrancés, si né kryerje e sipér t€ krimit, menjéheré pas kryerjes,
ose kur éshté kapur me sende e prova qé derivojné nga vepra penale. N€ té gjitha
rastet e tjera ndjekja penale e gjyqtaréve kérkon domosdoshmeérisht autorizim nga
Késhilli i Larté i Drejtésisé.

Né lidhje me imunitetin ndaj pérgjegjésisé penale t€ gjyqtaréve té zakonshém
ata nuk kané imunitet pér sa i pérket akteve t€ dhéna né ushtrim té detyrés sé tyre.
Kushtetuta nuk e parashikon kété dhe éshté legjislacioni dhe zgjedhja e legjislatorit
qé pércakton, se cila do té jeté pérmasa e késaj pérgjegjésie . Sipas nenit 42/2 e
kushtetutés gjyqtarit i krijohet mundésia té€ gjykohet sipas té€ gjitha garancive
kushtetuese dhe procedurale. Megjithaté ndjekja penale ndaj njé gjyqtari nuk mund
t€ fillojé pa miratimin e Késhillit té Larté té€ Drejtésisé apo Gjykatés Kushtetuese,
sipas rastit. Kéto organe kané pavarési té mjaftueshme pér t€ vlerésuar paraprakisht
faktet, provat ose té dhénat mbi besueshmériné e tyre. Ndérsa pér sa i pérket
pavarésisé procedurale, Kushtetuta e ndalon ndérhyrjen né veprimtariné e gjykatave
dhe gjyqtaréve. N& paragrafin e treté t€ nenit 145 té saj parashikohet: “Ndérhyrja
né veprimtariné e gjykatave ose té giyqtaréve pas-sjell pérgjegiési sipas ligjit”. Pavarésia
procedurale e gjyqtarit éshté njé kusht i nevojshém pér njé shqyrtim té pavarur dhe té
paanshém té ¢éshtjes. Kjo normé e Kushtetutés ngarkon institucionet dhe pushtetet
e tjera me detyrén kushtetuese qé€ té respektojné pavarésiné e gjykatave. Garancité
kushtetuese pér statusin e gjyqtarit lidhen me emérimin, paprekshmériné dhe
palévizshmérin€ e tyre nga detyra pa shkaqe té pérligjura, me mos ndjekjen e tyre
penalisht dhe disiplinarisht pa vendim té€ motivuar nga Késhilli i Larté i Drejtésisé,
si dhe me garancité financiare. Gjykata Kushtetuese ¢mon, se mundésia e fillimit té
ndjekjes penale ndaj njé gjyqtari pér dhénien e njé vendimi pérfundimtar, ndérkohé
qé vendimi mund té shqyrtohet nga njé gjykaté mé e larté, krijon njé presion té
papérshtatshém mbi kété té fundit, ¢ka mund t€ cenojé dhénien e drejtésisé.

Né lidhje me imunitetin standardet kushtetuese té pavarésisé sé gjyqésorit
pércaktojné disa elementé té genésishém ndér té cilét, pavarésia funksionale e
organeve dhe institucioneve kushtetuese lidhet ngushtésisht me pérmbajtjen
e veprimtarisé qé kéta realizojné. Duhet ritheksuar, se parimi i prezumimit té
paanshméris€ s€ gjyqtarit pasqyron njé element té réndésishém té shtetit té sé
drejtés, qé do t€ thoté, se vendimet e gjykatave duhet té jené pérfundimtare dhe
té€ detyrueshme me pérjashtim kur shfuqgizohen nga njé gjykaté mé e larté, né
bazé té parregullsisé ose t€ genurit té padrejta. Nése njé vendim éshté objektivisht
i pabazuar né ligj dhe fakte, ai mund té rishikohet nga njé gjykaté mé e larté
ose gjyqtari mund t€ mbajé pérgjegjési disiplinore sipas procedurave pérkatése.
Gjyqtari qé jep njé vendim gjyqésor pér interes ose pér shkaqe t€ dobéta nuk
shmanget nga pérgjegjésia penale.

Imuniteti dhe Pacenueshméria si faktoré tregues té njé pushteti gjyqésor té pavarur

Né lidhje me sa u thané mé sipér mendojmé se Heqja e imunitetit do ta
ekspozonte gjerésisht pushtetin gjyqésor ndaj risqeve qé cenojné pavarésing e tij
nga ndérhyrja e pushteteve t€ tjera. Ndérsa kufizimi i imunitetit pér veprat penale
qé€ lidhen me detyrén, mundet té krijojné ekuilibrin e nevojshém. Kur flasim pér
kufizim té imunitetit bashkohemi me mendimin, qé pér disa vepra penale, ose pér
njé kategori té caktuar t€ veprave penale, si¢ €shté korrupsioni dhe shpérdorimi
i detyrés, ndjekja penale ndaj gjyqtaréve t¢ mund té fillojé pa qené nevoja pér
autorizimin paraprak t€ Késhillit té Larté t€ Drejtésisé. Kjo do té thoté qé autoritetet
proceduese, té€ kené mundési t€ kryejné veprime hetimore, me pérjashtim té atyre
veprimeve g€ cenojné liriné e gjyqtarit dhe paprekshmériné e banesés.

